
Pengesahan Keaslian Laporan 

Dengan ini saya Humaira binti Suhaimi mengaku bahawa laporan Latihan 
lndustri bagi kursus PGN 4799 adalah hasil usaha saya sendiri. Segala 
bentuk penulisan yang terkandung dalam laporan ini adalah merupakan 
pandangan dan pendapat saya yang berasaskan kepada pengaplikasian 
teori dan pengalaman yang dipelajari semasa menjalani Latihan lndustri 
semata-mata. Fakulti Pengurusan dan Ekonomi (FPE), KUSTEM tidak 
terikat dengan isi kandungan laporan ini. 

Alhamdulillah telah selesai sudah latihan industri saya di 
Felcra Berhad Seberang Perak selama dua belas minggu. Pelbagai 
maklumat dan pengetahuan telah saya perolehi. Melalui latihan industri ini, 
saya dapat merasai realiti sebenar kehidupan sebagai seorang 
pekerja.dan pelbagai cabaran yang telah saya lalui. Namun begitu, ia 
merupakan pengalaman manis dan kenangan yang tidak dapat dilupakan. 
Sekalung budi kepada warga Felcra Berhad Seberang Perak kerana telah 
memberi sokongan dan kerjasama yang sepenuhnya semata-mata untuk 
membantu saya dalam menyelesaikan latihan industri ini. Tunjuk ajar dan 
pengajaran yang diberikan akan saya terapkan dalam kehidupan saya. 
Jutaan terima kasih juga kepada penyelia industri saya iaitu Encik Abdul 
Kamal b. Hashim selaku Eksekutif Pemasaran dan pembantu En Zahari b. 
Mat Zain kerana telah banyak meluangkan masa dan memberi tunjuk ajar 
kepada saya. Selain itu, saya juga ingin mengucapkan terima kasih saya 
kepada penyelia KUSTEM iaitu Puan Marhana bt Anuar serta para 
pensyarah Program Pemasaran KUSTEM yang juga telah banyak 
membantu saya. Tidak lupa juga, buat ibubapa serta rakan-rakan yang 
telah memberikan dorongan serta bantuan semasa saya menjalani latihan 
industri. Akhir sekali, tanpa bantuan pihak-pihak di atas, sudah tentu saya 
tidak dapat menjalankan latihan industri dengan baik dan menyiapkan 
laporan ini dengan sempuma. Sekali lagi diucapkan berbanyak terima 
kasih kepada mereka yang terlibat. 

RINGKASAN EKSEKUTIF 

Laporan ini ditulis dengan objektif untuk mengetahui permasalahan yang 
berlaku di tempat latihan industri, mempelajari atau memperolehi pengalaman 
sebelum menempuh alam pekerjaan sebenar dan untuk mengaplikasikan apa 
yang telah dipelajari secara teori di dalam bilik kuliah untuk diaplikasikan ke 
dalam organisasi. la juga bertujuan untuk memberi beberapa cadangan untuk 
mengatasi beberapa permasalahan yang wujud di tempat latihan industri. 
Laporan ini juga diharapkan menjadi panduan kepada Felcra Berhad Seberang 
Perak untuk membangunkan atau memantapkan lagi organisasi dalam 
menyelesaikan masalah-masalah yang wujud. 

Laporan ini mengandungi tiga bab yang penting. Bab yang pertama 
menerangkan latar belakang organisasi yang merangkumi sejarah ringkas 
organisasi, maklumat organisasi, carta organisasi, aktiviti organisasi dan 
kemahiran yang ingin dipelajari oleh pelajar atau matlamat yang ingin dicapai 
semasa membuat latihan industri. Bab dua pula menerangkan tentang 
pengenalpastian masalah-masalah dan cadangan penyelesaian terhadap 
masalah-masalah tersebut. la merangkumi sistem sedia ada dan mengenalpasti 
masalah yang berlaku dalam organisasi. Selain itu, dalam bab ini juga 
dinyatakan analisis masalah dan langkah-langkah untuk menyelesaikan 
masalah tersebut yang merangkumi rumusan analisis dan perbincangan, 
cadangan penyelesaian masalah dan implikasi yang berlaku hasil daripada 
perlaksaan pendekatan tersebut. Manakala bab tiga pula merupakan penutup 
yang menerangkan tentang pengharapan pelatih terhadap pendekatan yang 
diambil melaui sistem yang dilaksanakan. 

Sepanjang menjalankan latihan industri di Felcra Berhad Seberang 
Perak, pelatih telah mempelajari banyak perkara di mana pelatih telah membuat 
penyelidikan mengenai sistem-sistem yang digunakan di syarikat ini. 
Penyelidikan dibuat adalah berdasarkan pemerhatian, perbincangan dan 
pemantauan. Setelah dikaji, pelatih telah mengenalpasti 3 sistem yang 
digunakan di Felcra Berhad Seberang Perak. Sistem-sistem tersebut ialah 
sistem pemasaran padi, sistem penggredan dan sistem operasi. 

Setelah membuat penyelidikan terhadap sistem-sistem tersebut di 
samping mengesan masalah-masalah yang berlaku dan seterusnya dapat 
mencari jalan penyelesaian, pelatih dapat mempelajari sesuatu yang baru di 
dalam suasana pekerjaan. Pelatih juga dapat mempratikkan apa yang dipelajari 
semasa menjalani latihan industri ini. 

